
Sharabha Hridayam

ಶರಭಹೃದಯಂ

ಶ್ರೀದೇವ್ಯುವಾಚ .

ಭಗವಂದೇವದೇವೇಶ ಸರ್ವಶಾಸ್ತ್ರಾರ್ಥವಾದಕ .

ಬ್ರೂಹಿ ಮೇ ಸರ್ವಪಾಪಘ್ನಂ ಕಿಂ ಮಂತ್ರಮಿಷ್ಟಕಾಮದಂ .. 1..

ಕೇನ ಪುಣ್ಯಪ್ರಭಾವೇನ ಶತ್ರೂಣಾಂ ಪ್ರಾಣನಾಶನಂ .

ಸರ್ವಪಾಪಪ್ರಶಮನಂ ಧನಮಾಯುಷ್ಯವರ್ಧನಂ .

ಬ್ರೂಹಿ ಮೇ ಕೃಪಯಾ ಶಂಭೋ ತ್ವತ್ಪಾದಕಮಲಂ ನಮಃ .. 2..
ಈಶ್ವರ ಉವಾಚ .

ಶೃಣು ವಕ್ಷ್ಯಾಮಿ ದೇವೇಶಿ ಸರ್ವಪಾಪಹರಂ ಪರಂ .. 3..

ಸರ್ವಶತ್ರುಹರಂ ದಿವ್ಯಂ ಹೃದಯಂ ಶರಭಸ್ಯ ಚ .

ಸಾಲುವಂ (ಶಾಲುವಂ)ಸರ್ವರೋಗಘ್ನಂ ಹೃದಯಂ ಪರಮಾದ್ಭುತಂ .. 4..

ಗುಹ್ಯಾದ್ಗುಹ್ಯತರಂ ಗುಹ್ಯಂ ಗೋಪನೀಯಂ ಪ್ರಯತ್ನತಃ .
ಪುರಾ ನಾರಾಯಣಃ ಶ್ರೀಮಾನ್ ಕ್ಷೀರಾಬ್ಧೌ ಮಥನಂ ತತಃ .. 5..
ತಸ್ಯ ಪ್ರಾರಂಭಸಮಯೇ ಹೃದಯಂ ಶರಭಸ್ಯ ಚ .

ಪ್ರಾತಃ ಕಾಲೇಽಜಪನ್ನಿತ್ಯಂ ವಿಂಶದಾವರ್ತ್ತಿಕಂ ಮುದಾ .. 6..

ಏವಂ ಮಾಸತ್ರಯಂ ಕೃತ್ವಾ ಪ್ರಾದುರ್ಬಭೂವ ಸಾಲುವಃ (ಶಾಲುವಃ) .
ತಸ್ಯ ಸೋದಂಡವದ್ಭೂಮೌ ಪ್ರಣಮ್ಯ ಚ ಪುನಃ ಪುನಃ .. 7..
ತಮುತ್ಥಾಪ್ಯ ಮಹಾತೇಜಾ ಮೂರ್ಧ್ನಯುಪಾಘ್ರಾಯ ಸಾಲುವಃ (ಶಾಲುವಃ) .
ಸಂತುಷ್ಟಃ ಪ್ರತ್ಯುವಾಚೇದಂ ನಿರ್ವಿಘ್ನೇನಾಮೃತಂ ಭವೇತ್ .. 8..

ಇತ್ಯುಕ್ತ್ವಾ ಪ್ರದದೌ ತಸ್ಮೈ ರಕ್ಷಣಂ ಸರ್ವವಿಶ್ವಕಂ .

ತತೋ ನಾರಾಯಣೋ ದೇವಃ ಪ್ರಣಮಾನೋಽಬ್ರವೀದ್ವಚಃ .. 9..
ನಾರಾಯಣಉವಾಚ .

ದೇವ ದೇವ ಮಹಾದೇವ ಪಕ್ಷಿರಾಜ ಮಹಾಪ್ರಭೋ .

ಹೃದಯಂ ತವ ದೇವೇಶ ತಸ್ಯ ಕೋ ವಾ ಋಷಿರ್ವದ .. 10..

ಛಂದಃ ಕಿಂ ಬೀಜಶಕ್ತಿ ಚ ಕಿಂ ಫಲಂ ವದ ಮೇ ಪ್ರಭೋ .

ಶ್ರೀ ಶರಭೇಶ್ವರ ಉವಾಚ .

ಶೃಣು ವಕ್ಷ್ಯಾಮ್ಯಹಂ ವಿಷ್ಣೋ ಹೃದಯಂ ಮಮ ಸಾಲುವಂ (ಶಾಲುವಂ) .. 11..

ಸರ್ವಪಾಪಕ್ಷಯಂ ಪುಣ್ಯಂ ಸರ್ವಶತ್ರುವಿನಾಶನಂ .

ಸರ್ವಕ್ಲೇಶವಿನಾಶಂ ಚ ಸರ್ವಸಂತೋಷಕಾರಣಂ .. 12..

ಸರ್ವಸೌಭಾಗ್ಯದಂ ಶಾಂತಂ ಸರ್ವಮಂಗಲವರ್ಧನಂ .

ಋಷಿಃ ಕಾಲಾಗ್ನಿರುದ್ರಸ್ತು ಜಗತೀ ಛಂದ ಈರಿತಂ .. 13..

ಖಂ ಬೀಜಂ ಚ ಮಹಂ ದೇವ ಶಕ್ತಿಃ ಸ್ವಾಹೇತ್ಯುದೀರಿತಂ .

ಕೀಲಕಂ ನಮ ಇತ್ಯಾಹುರಿಷ್ಟಾರ್ಥೇ ವಿನಿಯೋಗಕಂ .. 14..

ಮೂಲನ್ಯಾಸಾದಿಕಂ ಕೃತ್ವಾ ಧ್ಯಾಯೇಚ್ಛರಭ ಸಾಲುವಂ (ಶಾಲುವಂ) .
ಪ್ರಥಮಂ ಪಕ್ಷಿರಾಜಂ ಚಂ ದ್ವಿತೀಯಂ ಶರಭಂ ತಥಾ .. 15..

ತೃತೀಯಂ ಸಾಲುವಂ (ಶಾಲುವಂ)ಪ್ರೋಕ್ತಂ ಚತುರ್ಥಂ ಲೋಕನಾಯಕಂ .

ಪಂಚಮಂ ರೇಣುಕಾನಾಥಂ ಷಷ್ಠಂ ಕಾಲಾಗ್ನಿರುದ್ರಕಂ .. 16..

ಸಪ್ತಮಂ ನಾರಸಿಂಹಾರಿಮಷ್ಟಮಂ ವಿಶ್ವಮೋಹನಂ .

ಶ್ರೀಂ ಹ್ರೀಂ ಕ್ಲೀಂ ನವಮಂ ಚೈವ ಹುಂ ಹುಂ ಹುಂ ದಶಮಂ ತಥಾ .. 17..

ಕ್ಲೀಂ ಹ್ರೀಂ ಕ್ಲಾಮೇಕಾದಶಂ ಚ ದ್ವಾದಶಂ ಸರ್ವಮಂತ್ರವಿತ್ .

ತ್ರಯೋದಶಂ ತು ಯಂತ್ರೇಶಂ ಚತುರ್ದಶಂ ಮಹಾಬಲಃ .. 18..
ಪಂಚದಶಂ ಪಾಪನಾಶಂ ಷೋಡಶಂ ಚ ಕರಾಲಕಂ .

ಸಪ್ತದಶಂ ಮಹಾರೌದ್ರಂ ಭೀಮಮಷ್ಟಾದಶಂ ತಥಾ .. 19..

ಏಕೋನವಿಂಶಂ ಸಾಂಬಂ ಚ ವಿಂಶಂ ಚ ಶಂಕರಂ ತಥಾ .

ವಿಂಶೋತ್ತರೈಕಂ ಸರ್ವೇಶಂ ದ್ವಾವಿಂಶಂ ಪಾರ್ವತೀಪತಿಂ .. 20..

ತ್ರಯೋವಿಂಶಂ ಚ ಹ್ರೂಂ ಹ್ರೂಂ ಹ್ರೂಂ ಚತುರ್ವಿಂಶಮನಂತಕಂ .

ಪಂಚವಿಂಶಂ ವೃಷಾರೂಢಂ ಷಡವಿಂಶಂ ವಿಶ್ವಲೋಚನಂ .. 21..

ತ್ರಿಲೋಚನಂ ಸಪ್ತವಿಂಶಮಷ್ಟಾವಿಂಶಂ ಖಗೇಂದ್ರಕಂ .

ಪಂ ಪಂ ಪಂ ನವವಿಂಶಂ ಚ ತ್ರಿಂಶಂ ಭುಜಗಭೂಷಣಂ .. 22..

ಏಕತ್ರಿಂಶಂ ಚ ಲಂ ಲಂ ಲಂ ದ್ವಾತ್ರಿಂಶಂ ಪಂಚವಕ್ತ್ರಕಂ
ತ್ರಯಸ್ತ್ರಿಂಶಂ ಚ ಆನಂದಂ ಚತುಸ್ತ್ರಿಂಶಂ ಪರಾತ್ಪರಂ .. 23..

ಪಂಚತ್ರಿಂಶಂ ಚ ಭಂ ಭಂ ಭಂ ಷಟತ್ರಿಂಶಂ ಶತ್ರುನಾಶನಂ .

ಸಪ್ತತ್ರಿಂಶಂ ಸ್ವಯಂಭೂಜಂ ವಿಶ್ವೇಶಮಷ್ಟತ್ರಿಂಶಕಂ (ವಿಭಮಷ್ಟತ್ರಿಗುಠಿತಂ) .. 24..
ಶೂಲಪಾಣಿಂ ನವತ್ರಿಂಶಂ ಚತ್ವಾರಿಂಶಂ ಕಲಾಧರಂ .

ಏಕಚತ್ವಾರಿಂಶಂ ಸಂ ಸಂ (ಸಂ)ದ್ವಿಚತ್ವಾರಿಂಶ ಹಂಸಕಂ .. 25..

ಏತಧೃದಯಮಾಯುಷ್ಯಂ ಮಂತ್ರ ಸರ್ವಾರ್ಥಸಾಧಕಂ .

ಅನೇಕರತ್ನಲಂವಾನೀ ಜಟಾಮುಕುಟಧಾರಿಣಂ .. 26..

ಅನೇಕರತ್ನಸಂಯುಕ್ತಂ ಸುವರ್ಣಾಂಚಿತ್ತಮೌಲಿನಂ .

ತಕ್ಷಕಾದಿಮಹಾನಾಗಕುಂಡಲಂದ್ವಯಶೋಭಿತಂ .. 27..

ತ್ರಿಪಂಚನಯನಂ ಪಂಚವಕ್ತ್ರ ತುಂಡಧರಂ ಪ್ರಭುಂ .

ಕರಾಲಂ ಭೃಕುಟೀಭೀಮಂ ಶಂಖತುಲ್ಯ ಕಪೋಲಕಂ .. 28..

ಕಾಲೀಕಲಿತದುರ್ಗಾ ಚ ಪಕ್ಷದ್ವಯವಿರಾಜಿತಂ .

ದಶಾಯುಧಂಧರಂ ದೀಪ್ತಂ ದಶಬಾಹುಂ ತ್ರಿಲೋಚನಂ .. 29..

ನೀಲಕಂಠಧರಂ ಭೋಗಸರ್ಪಹಾರೋಪಶೋಭಿತಂ .

ವಿಶಾಲವಕ್ಷಃ ವಿಶ್ವೇಶಂ ವಿಶ್ವಮೋಹನಮವ್ಯಯಂ .. 30..

ತ್ರಿಪುರಾರಿಂ ತ್ರಿಶೂಲಾದಿಧಾರಿಣಂ ಮೃಗಧಾರಣಂ .

ವ್ಯಾಘ್ರಚರ್ಮಾಂಬರಧರಂ ವಾಡವಾಗ್ನಿಸ್ಥಿತೋದರಂ .. 31..

ಮೃತ್ಯುವ್ಯಾಧಿಸ್ಥಿತೋರುಂ ಚಂ ವಜ್ರಜಾನುಪ್ರದೇಶಕಂ .

ಪಾದಪಂಕಜಯುಗ್ಮಂ ಚ ತೀಕ್ಷ್ಣವಜ್ರನಖಾಗ್ರಕಂ .. 32..

ಝಣಿನೂಪುರಮಂಜೀರಝಣತ್ಕಿಂಕಿಣಿಜಂಘಕಂ .

ವಜ್ರತುಂಡಮಹಾದೀಪ್ತಂ ಕಾಲಕಾಲಂ ಕೃಪಾನಿಧಿಂ .. 33..

ಏವಂ ಘ್ಯಾತ್ವಾ ಚ ಹೃದಯಂ ತ್ರಿಂಶದಾವೃತಿಕಂ ಕ್ರಮಾತ್ .

ನಿತ್ಯಂ ಜಪ್ತ್ವಾ ಸಾಲುವೇಶಂ (ಶಾಲುವೇಶಂ)ಹೃದಯಂ ಸರ್ವಕಾಮದಂ .. 34..

ಸರ್ವಪುಣ್ಯಫಲಶ್ರೇಷ್ಠಂ ಸರ್ವಶತ್ರುವಿನಾಶನಂ .

ಸರ್ವರೋಗಹರಂ ದಿವ್ಯಂ ಭಜತಾಂ ಪಾಪನಾಶನಂ .. 35..

ಇಹೈವ ಸಕಲಾನ್ಭೋಗಾನಂತೇ ಶಿವಪದಂ ವ್ರಜೇತ್ .

ಇತ್ಯುಕ್ತ್ವಾಂತರ್ದಧೇ ದೇವಃ ಶರಭಃ ಪಕ್ಷಿರಾಜಕಃ .. 36..
ತತೋ ನಾರಾಯಣೋ ಧ್ಯಾತ್ವಾ ಶ್ರುತ್ವಾ ರೂಪಂ ಚ ವಿಸ್ಮಿತಃ .
ಏತತ್ತೇ ಕಥಿತಂ ದೇವಿ ಹೃದಯಂ ಶರಭಸ್ಯ ಚ .

ಪಠತಾಂ ಶೃಣ್ವತಾಂ ಚೈವ ಸರ್ವಮಂತ್ರಾರ್ಥಸಿದ್ಧಿದಂ .. 37..

..ಇತಿ ಶ್ರೀ ಆಕಾಶಭೈರವಕಲ್ಪೇ ಪ್ರತ್ಯಕ್ಷಸಿದ್ಧಿಪ್ರದೇ
ಉಮಾಮಹೇಶ್ವರಸಂವಾದೇ ಶರಭಹೃದಯಂ ..

..ಆಕಾಶಭೈರವಕಲ್ಪಂ .ಅಷ್ಟಸಪ್ತತಿಮೋಽಧ್ಯಾಯಃ ..

